
U Ulɣu Amaḍlan ɣef Larcifat 
Larcif yessekcam-d tiɣettasin, 
tigawin d ccfawat. 

Larcif d agerruj ur nesɛi amkan yerna ur yettwabeddel ara, yettwasnefli seg tsuta ɣer tayeḍ. 

Arraten ttwaḍefren seg wasmi i d-ttwaxelqen akken ad ḥerzen azal-nsen d unamek-nsen.           

S yisem-nsent d iɣbula n yisallen yettwakelfen i lmend n udabu s tmasit d tɣellist, larcifat sɛan 

azal d ameqqran deg usnerni n tmettiyin s usnerni d uḥraz n ccfawat n yal yiwen akked  tmetti. 

Ilaq aseḥbiber fell-as yerna ad yettwassebɣes usseqdec n larcif i usnerni n tmussni d useḥbiber 

ɣef tugdudt d yizerfan n umdan d useggem n tɣara n tudert n yiɣermanen. 

I lmend n waya, nessen: 
● Ṣṣifa yelhan n larcif, d tanagit n tidet ɣef leqdicat n tedbelt, idles d tmussni, daɣen yesskanay-d 

udem-nniḍen n unerni n tmetti ; 

●  Ṣṣifa tagejdant n larcifat d aseddu yelhan s tmasit d tɣellist n tigawin, aḥareb ɣef yizerfan n 

yiɣermanen, tamendawt n ccfawat n yiwen d ugraw, tigzi n wayen yezrin, aḍfar n wayen yellan 

tura d uheggi n yimal ; 

● Amgired n larcifat, yettaǧǧa i tira n yigran akk leqdicat n umdan ; 

● Tuget n tallelt i wuxlaq d uḥraz n larcifat, ama d lkaɣeḍ, ama d anumiḍan, ama d tmesliwt neɣ d 

ṣṣenf-nniḍen ; 

● Tamlilt n win iḥerzen larcif imi d imsaduren, ad sfayden seg ussileɣ amezwaru d win 

yettkemmilen, ad xedmen timettiyin-nsen s uɛiwen n usnulfu n yiḍrisen, s usseḍru n ufran-nsen, 

useḥbiber-nsen akken ad uɣalen i useqdec ; 

● Tamsabit n yiɣermanen akk, wid yettḍafaren lqanun anagdud, imawlan neɣ wid yesɛan larcif 

amatu neɣ uzzig, imseftiyen d yimazzayen n yisallen deg useddu n larcifat. 

Ihi, d timental-a ara aɣ-yeǧǧen akken ad nexdem lwaḥi, akken: 
● Yal awanak yesɛa tisertit d yiṣuḍaf yerzan larcifat d ussisen-nsent ; 

● Ilaq ad yettunefk wazal i uselḥu n larcifat yerna ad yettwaxdem akken ilaq daxel n yal tasudut 

tanagdudt neɣ tusligt ara d-yesnulfun yerna ad t-tsexdem d aḥric seg leqdicat-is ; 

● Yewwi-d ad ilin yiɣbula ilaqen, gar-asent aseqdec n yixeddamen yennernan deg uḥric-a i useddu 

akken ilaq n ccfawat ; 

● Ilaq aseddu n larcifat d useḥbiber fell-as deg tegnit ara iḍemnen taɣellist-nsent, taḥeqqit d aḥric 

agejdan n usexdem-is ; 

● Larcifat ttwaxedmen i yal yiwen, s uqader n yilugan yellan deg lqanun d yizerfan n yimdanen, 

imseḍruyen, imawlan d yimseqdacen ; 

● Ilaq asexdem n larcifat akken ad ttekkin deg usnerni n yiɣermanen imasayen. 

